
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄԸ
-----------    2012 թվականի     №_____Ա
<<ԱԼՆԵՍ ՔՈՆՍԹՐԱՔՇՆ>> ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆԸ ԱՐԴՅՈՒՆԱԲԵՐԱԿԱՆ ՆՇԱՆԱԿՈՒԹՅԱՆ ՊԱՅԹՈՒՑԻԿ ՆՅՈՒԹԵՐ ԵՎ ՊԱՅԹԵՑՄԱՆ  ՄԻՋՈՑՆԵՐ ՆԵՐՄՈՒԾԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ

Հայաստանի Հանրապետության կառավարության 1995 թվականի դեկտեմբերի 29-ի  N124 որոշման 8-րդ կետին համապատասխան` Հայաստանի Հանրապետության կառավարությունը որոշում է

        
1. Թույլատրել <<ԱԼՆԵՍ Քոնսթրաքշն>> սահմանափակ պատասխանատվությամբ ընկերությանը մինչև 2012 թվականի դեկտեմբերի 31-ը Հայաստանի Հանրապետություն ներմուծել արդյունաբերական նշանակության  հետևյալ  պայթուցիկ  նյութերը և  պայթեցման միջոցները.


1) Ռոկ Կրակեր տիպի պայթուցիկ




- 10000 հատ

2) Դետոնատոր պարկուճ






- 8000 հատ
2. Հայաստանի Հանրապետության բնապահպանության նախարարին, Հայաստանի Հանրապետության առողջապահության նախարարին, Հայաստանի Հանրապետության պաշտպանության նախարարին, Հայաստանի Հանրապետության արտակարգ իրավիճակների նախարարին, Հայաստանի Հանրապետության կառավարությանն առընթեր ազգային անվտանգության ծառայության տնօրենին, Հայաստանի Հանրապետության կառավարությանն առընթեր Հայաստանի Հանրապետության ոստիկանության պետին, Հայաստանի Հանրապետության կառավարությանն առընթեր  պետական եկամուտների կոմիտեի նախագահին` սահմանված կարգով ապահովել <<ԱԼՆԵՍ Քոնսթրաքշն>> սահմանափակ պատասխանատվությամբ ընկերության կողմից ներմուծվող արդյունաբերական նշանակության պայթուցիկ նյութերի և պայթեցման միջոցների ստացման, փոխադրման, պահեստավորման, պահպանության և անվտանգության պայմանների նկատմամբ վերահսկողությունը:

3. Սահմանել, որ Հայաստանի Հանրապետություն ներմուծված արդյունաբերական նշանակության պայթուցիկ նյութերը և պայթեցման միջոցները երրորդ կողմին վաճառելու դեպքում <<ԱԼՆԵՍ Քոնսթրաքշն>> սահմանափակ պատասխանատվությամբ ընկերությունը պարտավոր է դրա մասին նախօրոք տեղեկացնել Հայաստանի Հանրապետության  կառավարությանն առընթեր ազգային անվտանգության ծառայությանը և Հայաստանի Հանրապետության կառավարությանն առընթեր Հայաստանի Հանրապետության ոստիկանությանը` տրամադրելով համապատասխան տեղեկություններ գործարքի կողմի, վաճառվող ապրանքատեսակի և քանակի մասին:

Հ Ի Մ Ն Ա Վ Ո Ր ՈՒ Մ
<<ԱԼՆԵՍ Քոնսթրաքշն>> սահմանափակ պատասխանատվությամբ 

ընկերությանը արդյունաբերական նշանակության պայթուցիկ նյութեր և պայթեցման միջոցներ ներմուծելու թույլտվություն տալու մասին>> Հայաստանի Հանրապետության կառավարության որոշման նախագծի վերաբերյալ

1. Անհրաժեշտությունը 
  <<ԱԼՆԵՍ Քոնսթրաքշն>> սահմանափակ պատասխանատվությամբ ընկերությանը արդյունաբերական նշանակության պայթուցիկ նյութեր և պայթեցման միջոցներ ներմուծելու թույլտվություն տալու մասին>> Հայաստանի Հանրապետության կառավարության որոշման նախագծի ընդունումը բխում է ընդերքօգտագործման ոլորտում ընկերության գործունեության իրականացման ապահովումից:
2. Ընթացիկ իրավիճակը և խնդիրները 
  Ներկայում Հայաստանի Հանրապետությունում չեն արտադրվում պայթուցիկ նյութեր և պայթեցման միջոցներ, ուստի արդյունաբերության ոլորտում գործունեություն ծավալող որոշ տնտեսավարող սուբյեկտներ իրենց արտադրական կարիքների համար այն ներմուծում են արտասահմանից: 
3. Տվյալ բնագավառում իրականացվող քաղաքականությունը

Պայթուցիկ նյութերի և պայթեցման միջոցների ներկրումը նպատակ ունի ապահովելու ընդերքօգտագործման ոլորտում աշխատանքների իրականացումը:
4. Կարգավորման նպատակը և բնույթը
Ընկերության կողմից ներմուծվող պայթուցիկ նյութերն ու պայթեցման միջոցներն օգտագործվում են բացառապես արդյունաբերության ոլորտում և կիրառվում են փակ տարածքներում առանց ցնցումի պայթյուններ կատարելու համար: 
5. Նախագծի մշակման գործընթացում ներգրավված ինստիտուտները և անձինք
Իրավական ակտի նախագծի մշակումն իրականացվել է ՀՀ էներգետիկայի և բնական պաշարների նախարարությունում: 

6. Ակնկալվող արդյունքը
   Ներկայացված նախագծի ընդունումը <<ԱԼՆԵՍ Քոնսթրաքշն>> ՍՊԸ-ին հնարավորություն կտա Հայաստանի Հանրապետություն ներկրելու պայթուցիկ նյութեր և պայթեցման միջոցներ: 

7. Այլ տեղեկություններ

<<ԱԼՆԵՍ Քոնսթրաքշն>> ՍՊԸ-ն 2011 թվականի սեպտեմբերի 20-ին ՀՀ արտակարգ իրավիճակների նախարարությունից ստացել է <<Պայթուցիկ նյութերի, պայթեցման սարքավորումների առևտրի և պայթեցման աշխատանքների կատարման>> թիվ 20  լիցենզիան:
Տ Ե Ղ Ե Կ Ա Ն Ք

<<ԱԼՆԵՍ Քոնսթրաքշն>> սահմանափակ պատասխանատվությամբ 

ընկերությանը արդյունաբերական նշանակության պայթուցիկ նյութեր և պայթեցման միջոցներ ներմուծելու թույլտվություն տալու մասին>> Հայաստանի Հանրապետության կառավարության որոշման նախագծի ընդունման կապակցությամբ ՀՀ պետական բյուջեի եկամուտներում և ծախսերում փոփոխություններ նախատեսելու մասին 

<<ԱԼՆԵՍ Քոնսթրաքշն>> սահմանափակ պատասխանատվությամբ ընկերությանը արդյունաբերական նշանակության պայթուցիկ նյութեր և պայթեցման միջոցներ ներմուծելու թույլտվություն տալու մասին>> Հայաստանի Հանրապետության կառավարության որոշման նախագծի ընդունումը 2012 թվականի ՀՀ պետական բյուջեի եկամուտներում և ծախսերում փոփոխություններ չի նախատեսում:

Տ Ե Ղ Ե Կ Ա Ն Ք

<<ԱԼՆԵՍ Քոնսթրաքշն>> սահմանափակ պատասխանատվությամբ 

ընկերությանը արդյունաբերական նշանակության պայթուցիկ նյութեր և պայթեցման միջոցներ ներմուծելու թույլտվություն տալու մասին>> Հայաստանի Հանրապետության կառավարության որոշման նախագծի ընդունման կապակցությամբ
ՀՀ այլ իրավական ակտերի ընդունման մասին
<<ԱԼՆԵՍ Քոնսթրաքշն>> սահմանափակ պատասխանատվությամբ ընկերությանը արդյունաբերական նշանակության պայթուցիկ նյութեր և պայթեցման միջոցներ ներմուծելու թույլտվություն տալու մասին>> Հայաստանի Հանրապետության կառավարության որոշման նախագծի ընդունումը ՀՀ օրենսդրության մեջ այլ իրավական ակտերի ընդունման անհրաժեշտություն չի առաջացնում: 
Ա Մ Փ Ո Փ Ա Թ Ե Ր Թ
<<ԱԼՆԵՍ Քոնսթրաքշն>> սահմանափակ պատասխանատվությամբ 

ընկերությանը արդյունաբերական նշանակության պայթուցիկ նյութեր և պայթեցման միջոցներ ներմուծելու թույլտվություն տալու մասին>> Հայաստանի Հանրապետության կառավարության որոշման նախագծի վերաբերյալ ստացված դիտողությունների և առաջարկությունների
	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացութ-յունը
	Կատարված փոփոխությունը

	1.
	ՀՀ առողջապահության նախարարություն

06.06.2012թ.
թիվ ՀՔ/04/5653-12 գրություն
	Առաջարկություններ և դիտողություններ չկան
	-
	-

	2.
	ՀՀ բնապահպանության նախարարություն
08.06.2012թ.

թիվ 1/04.3/10874-12 գրություն 
	Առաջարկություններ և դիտողություններ չկան
	-
	-

	3.
	ՀՀ պաշտպանության նախարարություն
12.06.2012թ.

թիվ ՊՆ/510-776 գրություն
	Առաջարկություններ և դիտողություններ չկան
	-
	-

	4.
	ՀՀ արտակարգ իրավիճակների նախարարություն

12.06.2012թ.

թիվ 1/02.4/1655-12 գրություն
	Առաջարկվել է որոշման նախագիծը լրացնել նոր կետով` հետևյալ բովանդակությամբ.

<<ԱԼՆԵՍ Քոնսթրաքշն>> սահմանափակ պատասխանատվությամբ ընկերությունը պարտավոր է արդյունաբերական նշանակության պայթուցիկ նյութերը և պայթեցման սարքավորումները ներմուծելուց առնվազն 5 օր առաջ Հայաստանի Հանրապետության արտակարգ իրավիճակների նախարարության, Հայաստանի Հանրապետության կառավարությանն առընթեր ազգային անվտանգության  ծառայության և Հայաստանի Հանրապետության կառավարությանն առընթեր Հայաստանի Հանրապետության ոստիկանության հետ համաձայնեցնել ներմուծվող պայթուցիկ նյութերի և պայթեցման սարքավորումների փոխադրման երթուղին և ժամկետները:>>:
	Չի ընդունվել
	Որոշման նախագծի 2-րդ կետով ՀՀ արտակարգ իրավիճակների նախարարությանը, ՀՀ կառավարությանն առընթեր ՀՀ ոստիկանությանը, ՀՀ կառավարության առընթեր ազգային անվտանգության ծառայությանը վերապահված են ընկերության կողմից ներմուծվող պայթուցիկ նյութերի և պայթեցման միջոցների ներմուծման, ստացման, փոխադրման, պահեստավորման, պահպանման և անվտանգության պայմանների նկատմամբ վերահսկողության իրականացում, որի շրջանակներում կողմերը հնարավորություն ունեն փոխադարձ համաձայնությամբ կարգավորելու ներկրվող ապրանքատեսակի, քանակի, ինչպես նաև երթուղու վերաբերյալ անհրաժեշտ տեղեկատվության տրամադրումը:


	5.
	ՀՀ ԿԱ պետական եկամուտների կոմիտե
04.06.2012թ.  

թիվ 01/3-2/5601-12 գրություն  


	Առաջարկվել է կառավարության որոշման նախագծի վերնագրում և ամբողջ տեքստում «պայթեցման սարքավորումներ» բառերը փոխարինել  «պայթեցման միջոցներ» բառերով, քանի որ ՀՀ կառավարության 1995 թվականի  դեկտեմբերի 29-ի  թիվ 124  որոշման  8-րդ կետի համաձայն կառավարությունը թույլտվությունը տալիս է ռազմական նշանակության արտադրանք չհամարվող պայթուցիկ նյութերի արտահանման և ներմուծման համար: 
	Ընդունվել է
	Փոփոխությունը կատարվել է

	6.
	ՀՀ ԿԱ ՀՀ ոստիկանություն

11.06.2012թ.

թիվ 35/831 գրություն 
	Առաջարկություններ և դիտողություններ չկան
	-
	-

	7.
	ՀՀ ԿԱ ազգային անվտանգության ծառայություն

14.06.2012թ.

թիվ 11/340 գրություն
	Առաջարկություններ և դիտողություններ չկան
	-
	-

	8.
	ՀՀ արդարադատության նախարարություն

09.07.2012թ.

թիվ 01/4018-12  գրություն


	Առաջարկվել է՝

1. Որոշման նախագծի (այսուհետ նախագիծ) վերնագիրը խմբագրել և համապատասխանեցնել տեքստի բովանդակությանը, մասնավորապես՝ նախագծի վերնագրում «ԸՆԿԵՐՈՒԹՅԱՆԸ» բառից հետո լրացնել «ԱՐԴՅՈՒՆԱԲԵՐԱԿԱՆ ՆՇԱՆԱԿՈՒԹՅԱՆ» բառերը՝ նկատի ունենալով «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջները:

2.
Որոշման նախագծի 4-րդ կետում «նախարարին» բառից հետո լրացնել «սույն որոշումն ուժի մեջ մտնելուց հետո» բառերը:
	Ընդունվել է
Ընդունվել է
	Փոփոխությունը կատարվել է
Փոփոխությունը կատարվել է

	9.
	ՀՀ էկոնոմիկայի նախարարություն
20.07.2012թ. 

թիվ 01/16.6/3639-12 գրություն
	Առաջարկվել է հանել նախագծի 4-րդ կետը` նկատի ունենալով այն հանգամանքը, որ ՀՀ կառավարության 2012 թվականի մայիսի 31-ի N 706–Ն որոշման համաձայն վերջնական օգտագործողի հավաստագրերի հաստատման և ներմուծման հավաստագրերի տրամադրման Լիազոր մարմին է ճանաչվել ՀՀ էկոնոմիկայի նախարարությունը: Միաժամանակ, նույն որոշմամբ սահմանվում է նաև վերջնական օգտագործողի հավաստագրերի պետական հաստատման ընթացակարգը, համաձայն որի, կարգը չի սահմանափակում Հայաստանի Հանրապետության տարածք ապրանք​ներ ներմուծող իրավաբանական ու ֆիզիկական անձանց և անհատ ձեռնարկա​տերերի` առանց հավաստագրի իրականացնելու ապրանքների ներմուծում կամ արտահանող երկրի կողմից հավաստագրի պահանջի դեպքում նշված իրավաբանական և ֆիզիկական անձանց ու անհատ ձեռնարկատերերի կողմից այդ հավաստագիրը սեփական հաստատմամբ ներկայացնելու իրավունքը, եթե դա ընդունելի է արտահանող երկրի համար:
	Ընդունվել է
	Փոփոխությունը կատարվել է














